
  

 

 

 

ᐱᕙᓪᓕᐊᔪᑦ ᓴᖅᑭᑕᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᖓᑕ ᐅᖃᐅᓯᔅᓴᖏᑦ ᓴᖅᑭᖅᑕᐅᔪᓄᑦ 2018 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᑦ ᐊᑐᖅᑐᔅᓴᖏᓐᓂᑦ  
 

ᐃᖃᓗᐃᑦ, ᓄᓇᕗᑦ (ᕖᕝᕗᐊᕆ 27, 2018) − ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓕᕆᓂᕐᒧᑦ 

ᒥᓂᔅᑕᖓ ᕕᐅᓪ ᒧᐊᓅ ᐅᓪᓗᒥᑦ ᓴᖅᑭᑦᑎᑦᑎᖅᑲᐅᒻᒪᑦ ᑲᓇᑕᐅᑉ ᒐᕙᒪᒃᑯᖏᑦᑕ 2018ᒥᑦ ᑮᓇᐅᔭᑦ 

ᐊᑐᖅᑐᔅᓴᑦ ᐱᕙᒌᔭᖅᑕᐅᓯᒪᔪᓂᑦ, ᐊᔾᔨᒌᑎᑦᑎᓂᖅ + ᐱᕈᖅᐸᓪᓕᐊᓂᖅ: ᓴᙱᔪᑦ ᑮᓇᐅᔭᔅᓵᖏᑎᒍᑦ 

ᐊᒃᑯᓐᓂᓱᖅᑐᓄᑦ.  

ᑮᓇᐅᔭᑦ ᐊᑐᖅᑐᔅᓴᑦ ᐅᖃᐅᓯᐅᖅᑲᔪᑦ $109.5 ᒥᓕᐊᓐ ᑮᓇᐅᔭᑦ ᐅᑭᐅᓄᑦ 10ᓄᑦ ᐊᑐᕐᓂᐊᖅᑐᑦ 

ᓄᖅᑲᖅᑎᑦᑎᓇᓱᓂᕐᒥᑦ ᐳᕙᓪᓗᓇᕐᒥᑦ ᐃᓄᐃᑦ ᓄᓇᖏᓐᓂᑦ ᐊᒻᒪ ᓴᓇᖃᑎᒌᓪᓗᑎᑦ 

ᐊᑐᐃᓐᓇᕐᓂᐊᕐᓗᓂ ᐃᓄᐃᑦ ᑎᒥᖏᑎᒍᑦ ᖃᓄᐃᓐᓂᖏᓐᓂᑦ ᖃᐅᔨᓴᕈᑎᔅᓴᒥᑦ, ᐊᒻᒪ $161 

ᒥᓕᐊᓐ ᑮᓇᐅᔭᑦ ᐅᑭᐅᓄᑦ ᑕᓪᓕᒪᓄᑦ ᑐᕌᖓᔪᑦ ᐃᓄᓐᓄᑦ ᐃᖅᑲᓇᐃᔮᖃᓂᕐᒧᑦ 

ᐱᓕᒻᒪᒃᓴᐅᑎᔅᓴᖏᓐᓄᑦ.   

"ᑐᙵᓱᑦᑎᑉᐸᕗᑦ ᑖᒃᑯᐊ ᑭᙴᒪᒋᔭᐅᓪᓚᕆᑦᑐᑦ ᑮᓇᐅᔭᖃᖅᑎᑦᑎᒍᑕᐅᓂᐊᖅᑐᑦ ᐃᓄᐃᑦ 

ᑎᒥᖏᑎᒍᑦ ᖃᓄᐃᓐᓂᖏ ᐱᓪᓗᒋᑦ ᐊᒻᒪ ᐃᖅᑲᓇᐃᔮᓄᑦ ᐱᓕᒻᒪᒃᓴᕈᑎᔅᓴᐅᔪᑦ," ᐅᖃᖅᑐᖅ 

ᓯᕗᓕᖅᑎ ᐹᓪ ᖁᐊᓴ. "ᐱᓕᕆᖃᑎᒋᓂᐊᖅᑕᕗᑦ ᑲᑐᔾᔨᖃᑎᒋᔭᕗᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, 

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓄᓇᕗᑦ ᑐᙵᕕᒃᑯᑦ ᑎᒥᖓ ᐊᑐᓂᑦ ᓇᓗᓇᐃᖅᓯᓗᑕ 

ᖃᓄᐃᓕᐅᕐᓂᐊᓂᑦᑎᓐᓂᑦ ᓇᓗᓇᐃᖅᓯᓗᑕ ᑖᒃᑯᐊ ᐃᓄᓐᓄᑦ ᑐᕌᖓᑎᑕᐅᔪᑦ ᑮᓇᐅᔭᑦ 

ᐱᓕᕆᐊᔅᓴᓄᓪᓗ ᓄᓇᕗᒻᒥᑦ." 

ᐊᒻᒪ ᓱᓕ ᑮᓇᐅᔭᑦ ᐊᖏᕈᑕᐅᓯᒪᔪᑦ ᖄᖓᒍᑦ, ᑲᓇᑕᐅᑉ ᒐᕙᒪᒃᑯᖏᑦ ᐱᓇᓱᐊᕈᒪᔪᑦ 

ᐋᖅᑭᒋᐊᖅᑕᐅᖁᓪᓗᒍ ᓄᓇᕗᑦ ᐊᖏᕈᑎ ᐱᖁᔭᖅ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐊᐅᓚᑦᑎᔪᓐᓇᖅᓯᓕᖁᓪᓗᒋᑦ ᐆᒪᔪᓕᕆᓂᕐᒥᑦ ᐱᔾᔪᑕᑎᓪᓗᒋᑦ ᑖᒃᑯᐊ ᓂᕐᔪᑏᑦ ᓂᕿᓪᓚᑦᑖᑦ.  



ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐋᖅᑭᓱᖅᑕᐅᔪᑦ ᐅᖃᐅᓯᖃᖅᑐᑦ ᐊᒥᓱᕈᕆᐊᖅᑎᑦᑎᒻᒪᑕ ᑲᓇᑕᒥᑦ 

ᓄᑕᕋᕐᓄᑦ ᐃᑲᔫᑎᖏᓐᓂᑦ ᐊᙴᒪᑦᑎᔪᓐᓇᓂᖅᓴᐅᖁᓪᓗᒋᑦ ᐊᓯᔾᔨᑉᐸᓪᓕᐊᔪᓂᑦ ᐊᑭᓕᖅᓱᒐᔅᓴᓂᑦ 

ᐊᒻᒪ ᑖᒃᓯᓄᑦ ᐅᑎᖅᑐᔅᓴᑦ ᐃᓚᒋᐊᖅᑕᐅᓪᓗᑎᑦ ᐃᖅᑲᓇᐃᔭᖅᑎᓄᑦ ᑮᓇᐅᔾᔭᔅᓴᖏᓐᓂᖅᓴᓅᖓᔪᑦ. 

"ᑲᓇᑕᐅᑉ ᐃᓚᒋᐊᖅᓯᓂᖓ ᑮᓇᐅᔭᖃᖅᑎᑦᑎᓂᕆᔭᖏᓐᓂᑦ ᑐᕌᖅᑐᓂᑦ ᑮᓇᐅᔾᔭᔅᓴᖏᓐᓂᖅᓴᓄᑦ 

ᐃᖅᑲᓇᐃᔭᖅᑎᓄᑦ ᐊᒻᒪ ᐃᓚᒌᓄᑦ ᕿᑐᕐᖓᓕᓐᓄᑦ ᐃᑲᔪᕐᓂᖃᕐᓂᐊᖅᑐᑦ ᓄᓇᕗᒻᒥᐅᓂᑦ 

ᐱᔭᕆᐊᖃᕐᓂᖅᐹᖏᓐᓂᑦ" ᐅᖃᖅᑐᖅ ᑮᓇᐅᔭᓕᕆᓂᕐᒧᑦ ᒥᓂᔅᑕᖓ ᑕᐃᕕᑎ ᐊᕿᐊᕈᖅ. 

"ᓄᓇᕗᒻᒥᐅᑦ ᐱᔾᔪᑎᓗᒋᑦ ᐱᓕᕇᓐᓇᕐᓂᐊᖅᑐᖓ, ᑖᒃᑯᐊ ᑮᓇᐅᔭᖅᑎᒍᑦ ᓯᕗᓪᓕᖅᐸᐅᔭᕆᐊᓖᑦ 

ᑐᓴᖅᑕᐅᓯᒪᐃᓐᓇᖁᓪᓗᒋᑦ ᑐᑭᓯᔭᐅᓯᒪᓗᑎᓪᓗ ᑲᓇᑕᐅᑉ ᒐᕙᒪᒃᑯᖏᓐᓂᑦ." 

2018ᒥᑦ ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᑦ ᐊᑐᖅᑐᔅᓴᑦ ᓴᖅᑭᑕᖏᑦ ᐃᓗᓕᖏᑦ ᑕᑯᔭᔅᓴᐅᔪᑦ 

ᑲᓇᑕᐅᑉ ᒐᕙᒪᒃᑯᖏᑦ ᐃᑭᐊᖅᑭᕕᖓᓐᓂᑦ ᐅᕙᓂ https://www.budget.gc.ca/2018/home-

accueil-en.html.  

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᕼᐃᓗᕆ ᑲᐃᓯ 

ᐱᕙᓪᓕᐊᔪᓄᑦ ᑎᑎᕋᖅᑎ 

ᑎᑎᕋᕐᕕᖓᓂ ᓯᕗᓕᖅᑎᐅᑉ ᖁᐊᓴᐅᑉ 

867-975-5059 

867-222-9551 

hcasey@gov.nu.ca 

 

ᑕᓃᔅ ᒍᕌᓐᒪᐃᓴᓐ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᑦ 

867-975-6818 

FinanceComs@gov.nu.ca

